
1 

 

NiNuuk-imi 12. marts 2021 siulersuisut pisarneq malillugu 

ataatsimiinneranni siullermi ulllormut oqaluuserisat (GE/online) 

 

Piffissaq sumiiffillu 12. marts 2021 nal. 12.30-15.00 online/GE 

Peqataasut Simon Christiansen, Karsten Lyberth-Klausen, Peter Magnussen, Dorthe 

Bidstrup, Christel Lund Bøjler kiisalu Dagmar Joensen 

 Peqataasut Hanne Sparholt Jørgensen aamma Henrik Sørensen 

 Peqataasinnaanatik 

nalunaartut 

Susanne Christensen 

Ataatsimiinnermi 

Aqutsisoq 

Karsten Lyberth-Klausen 

Imaqarniliortoq Christel Lund Bøjler 

 

1. Ataatsimiinnerup ingerlanneqarnera 

 a. Ullormut oqaluuserisassat akuerineqarneri 

 

Inassuteqaat: ullormut oqaluuserisassat akuerineqassapput 

Immikkoortoq nutaaq siunnersuutigineqarsimavoq 7.c-ullu inissinneqarluni 

Sulisoqarnermut aqutsisoqarfimmut BA-soraarummeertut pillugit isumaqatigiissummik 

inassuteqaatigut noqqaassutigineqarsimalluni 

 

Ullormut oqaluuserisassat ilassuteqaateqartillugit akuerineqarput. 

2. Ataatsimiinnermi kingullermit killiffissiuineq 

 a. IT Teknologi aamma –aqutsinermut tunngatillugu ilinniarnermut aaqqissuussap 

tusarniutigineqarneranut akuerineqarneranullu killiffik 

 

(Oqaatsitigut ilisimatitsissut) 

 

Inassuteqaat: Killiffik tusaatissatut tiguneqassaaq 

Aningaasanut inatsimmi teknikkikkut allannguuteqartoqartinnagu ilinniarnermut 

aaqqissuussap atianut allannguut akuerineqarsinnaanngilaq. Tamanna annertuallaassaaq 

suliakkersuutaavallaarlunilu, taamaattumillu ilinniarnermut aaqqissuussap imarisaanut 

allannguutit ilanngullugit akuerineqarsimavoq, atigitinneqartorli nutaannginneq 

tigummiinnarneqarluni. Aningaasanut inatsisissami 2022-imi atiata 

allanngortinneqarnissaa kissaatigineqassaaq.  

Killiffik tusaatissatut tiguneqarpoq. 

 

3. Ilisimatitsissutit 

 a. Siulittaasoq  

EA-suleqatigiissitat – siulersuisut ataatsimiinnerannit kingullermit ataasiarluni 

ataatsimiittoqarsimavoq. KLK isumaqatigiissummit annerusumik oqaaseqaateqarsimavoq 

tamannalu Naalakkersuisoqarfillu paaseqatigiiffigineqarsimavoq.  NiNuuk ilinniarfeqarfittut 

nammineq pigineqarnissaanut suliaq ingerlateqqinneqassaaq. KLK-p aamma CLB 

qinersisoqareerpat Naalakkersuisunngortut nutaat atorfinissimalereerpata suliap 

ingerlateqqilerneqarnissaa utaqqivaat.  

 

b. Sulisut sinniisaat 

BA-ilinniarnermut atatillugu: ITL-tunuliaqutaqartunik ilinniartunik arlalinnik 

aallartitsisoqarsimavoq, tamannali siumungaaq innersuussutaanngilaq. Tamanna pillugu 

ITL-imi soraarummeertut DK-mi ilinniaqqinnissamut qinnuteqassapput. Merit-inut 

tunngatillugu atuarfiup BA top-op pillugu Lillebæltimik suleqateqarnissaa kissaatiginarpoq. 

BA ITL aallartinneqarnissaa piviusorsiunngilaq Kalaallit Nunaanni (qinnuteqartut 

akuleriittumik ingerlaatsiminngaanneertillugit) matumani holdit mikivallaarnissaat pillugu.  

 

Ilinniartitsisut inissisimanerat – ukiup aallartinnerani nuannersumik 

naatsorsuuteqartoqarsimavoq. Ilinniartut aallartittartut piginnaasatigut qaffasissusaat 

appasinnerupput taamaasillunilu ilinniartut ilinniartinnissaannut suliamut piareersaatit 

annertunerullutik.  

 

AU-mi avataaneersut ukiup aappassaaneertut kisimik – atuartunut qanimut 

attaveqarsinnaaneq unamminartinneqarpoq. Suleqatigiit pingasut 

ataatsimiinneri/ilinniartitsisutut attavissatut atuuffeqarneq – najuuttunut taakkununnga 

suliassat avataaneersut amerlatillugit annertuninngortarput. Erhvervsakademimit 

avataaneersut attaveqaqatigiiffiigineqarlutik oqaloqatigineqarput. 

 

Sermersooq Businessimi sammisaqartitsineq – AU-mi ilinniartut Kommuneqarfik 

Sermersooq anguniagassanut pilersaarusiornermut tunngatillugu seminareqartitsinerani 

peqataapput. ØR-imit ajoraluartumik peqataasoqanngilaq, taassumunnga 

avataaneersuinnarnit maannakkuugallaq ilinniartitsisoqarneq peqqutaaratarsinnaavoq. 

Seminar aaqqissuussaalluagaavoq – ilinniartut anguniagassanut nutaanut peqataalluaqaat. 

 

c. Ilinniartut sinniisaat 

Toqqagaasoqarsimanngilaq 

 

4. Aqutsisut nalunaarutaat aningaasaqarnermullu killiffissiuineq 

 a. 2020-mi ukiup affaanut kingullermut Aqutsisut nalunaarutaat aammalu 

aningaasartuutissat killiffissiornerisa Akuerineqarnerat 

 

Ilanngussaq 4.a.1. Aalajangiussanut nalunaarut 

Ilanngussaq 4.a.2. 2020-mi ukiup affaanut kingullermut aqutsisut nalunaarutaat kiisalu 

aamma aningaarsartuutissat missingersornerisa killiffii 

 

Inassuteqaat: 2020-mi ukiup affaanut kingullermut aqutsisut nalunaarutaat kiisalu aamma 

aningaasartuutissat missingersorneqarnerisa killiffii akuerineqassaaq 

CLB ippassaq mail-isisimanerarluni ilassuteqaatigaa, matumani init normui arlallit 

immikkuullarissuinnartumik tunniunneqarsimanerinik oqariartuuteqarluni. Aggustusip 

aallaqqaataanut init normuinik 5-6-nik atuarfiup qinnuteqarnissani naatsorsuutigaa. 

Tassanili atorfinitsitsisinnaanissaq unamminarsinnaavoq. Taamattaaq atuarfik 

”Ilinniarnertuunngorniarfik” kiisalu aamma DK-mi ilinniarnertuunngorniarfiit atorfinnut 

inuttassarsiuussisarfiat aqqutigalugu atorfinitsitsinissamik iluatsitsiniarniarpoq. 

 

2020-mi ukiup affaanut kingullermut aqutsisut nalunaarutaat kiisalu aamma 

aningaasartuutissat missingersorneqarnerisa killiffii akuerineqarput 

b. 2020-mi Kukkunersiuinermut killiffik 

 

(Oqaatsitigut ilisimatitsissut) 

 

Inassuteqaat: Ilisimatitsissut tusaatissatut tiguneqassaaq 

Pisortatigoortumik Namminersornerullutik Oqartussat naatsorsuutaat 12. februar 

matuneqarpoq, taamaakkaluartorli ukioq kingullermiit aaqqissugassat annertusimapput 

systemimi iluarsartuunneqartussaallutik. Taakku atuarfiup (DCR) Qitiusumik 

Naatsorsueqqissaartarfiup Immikkoortortaqarfia peqatigalugu naammassineqarnissaat 

sap. Ak. Kingulliit aallutarisimavaat. Uuma sap. Ak. Naanerani atuarfiup ukiup siuliinit 

amigaatigineqartut matunissaat naatsorsuutigaa. 

2020-imi sinneqartoorutaasimapput 2,7 mio. taakkulu 2021-imi missingersuutinut 

nuutsinneqassallutik. Taakku nuunneqarsinnaatitaasut annertussusaata killilersimanerata 

iluaniipput.  

2020-imut naatsorsueqqissaarnerup naammassineqarnissaa april qaammatit 

aallartinneranut naatsorsuutaavoq. Naatsorsueqqisaarnermi nalunaarsuiffik digitalimik 

atsiorneqassaaq, taamaasillu naatsorsueqqissaarnermi pappiaqqat april qaammat 

ingerlanerani tusarniutigineqassallutik. 

Ilisimatitsissut tusaatissatut tiguneqarpoq. 

 

c. 2022-imut Aningaasaqarnermut inatsisip suliniutigineqarneranut immikkoortut 

inassuteqaatissat 

 

Ilanngussaq 4.c.1. IFFL2022-imut inasssuteqaatit nalunaarutigineqarnerat 

 

Inassuteqaat: FFL 2022-imut inassuteqaammut nalunaarut akuerineqassaaq  

AU-imi ilinniartut Pisortaqarfiit ataanni ingerlatsivinni kiisalu aamma aningaasaqarnikkut 

aqutsinermi ingerlariaasaannut periarfissat eqqartorneqarput, matumani AU ØR-imi 

ilinniartut (inuussutissarsiornermut sammisortaani ilinniartut) pisortat ataanni 

praktikkerfissarsisimammata. Naalakkersuisoqarfimmut isummersuutitut 

eqqarsaatissiissutitullu siullermik saqqummiunneqarnissaa aalajangiunneqarpoq. 

 

FFL 2022-imut inassuteqaatit pillugit nalunaarut akuerineqarpoq 

5. Sulianut tunngatillugu immikkoortut 

 a. MTU aamma ETU-imut ingerlaatsit killiffii 

 

Ilanngussaq 5.a.1. Aalajangiiffigisassanut nalunaarut 

Ilanngussaq 5.a.2. 2021-imi MTU-p ingerlaasissaa ataatsimut takussutissiaralugu 

Ilanngussaq 5.a.3. MUS-p anguniagaata attaveqatigiinnikkut tunngavilerneqarnera 

Ilanngussaq 5.a.4 Branche ilinniarfinnut ETU 2020-p saqqummiunneqarnera 

 

Inassuteqaat: Killiffik pillugu nalunaarut tusaatissatut tiguneqassaaq 

ETU-mi inerniliussat pissanganarluinnartut suliniutissanik tikkuussipput, taakkulu aamma 

sulissutigineqarsinnaallutik. Ilinniartut sinniisaanni siulittaasoqannginnera peqqutaalluni 

SSU ataatsimiinnissaani tamanna qaqilertorneqassaaq. Inernerit ilinniartut inaannut 

tunngasut KAF-imut ingerlateqqinneqassapput. 

 

CLB-p atuarfiup Intranetimut aaqqiissutissaa nutaaq saqqummiuppaa, taannalu sulisunit 

tigulluarneqangaatsiarsimavoq. Taanna ataatsimut attaveqaqatigiiffissatut 

avitseqatigiiffigineqarsinnaasunngorlugu aaqqissorneqarsimavoq, kingusinnerusukkut 

atuarfiup systemiinut attavilerneqartussanngorlugu. 

 

Killiffik pillugu nalunaarut kiisalu aamma Intranetip saqqummiunneqarnera tusaatissatut 

tiguneqarput. 

 

b. Atuarfimmi ilinniagaqarfiit naammassineqartarnerinut kisitsisit atorlugit 

takussutissiarineqarneri 

 

Ilanngussaq 5.b.1. Aalajangiussassat pillugit nalunaarut 

Ilanngussaq 5.b.2. Kisitsisit atorlugit takussutissiornermut periuseq pillugu missingersuut 

 

Inassuteqaat: Killiffik pillugu nalunaarut tusaatissatut tiguneqassaaq 

Ilinniarfiit maannamut ingerlasut iluini paasissutissat pillugit kisitsinerit siornatigut 

manualimik ingerlanneqarsimapput, taakkulu 2016-2019-mut ataatsimut inerniliussatut 

nalunaarsorneqarsimallutik. 2019-imiit paasissutissat digitalimik ingerlanneqarsimapput 

taakkulu aamma kukkunersiorneqartarlutik, tamannalu aamma ataavartumik 

ineriartortinneqassalluni. Paasissutissanik toqqorsiviit taakku marluk ataatsimut 

ingerlanneqarsinnaanngillat. 

 

Maannamiit pisarneq malillugu ataatsimiinnerit sisamaanni aalajangersimasumik 

oqaluuserisassanngorlugu ilinniarnermik naammassinnittarnerup kisitsisinngorlugu 

takussutissiarisarnera ingerlanneqartassaaq. 

 

Killiffik pillugu nalunaarut tusaatissatut tiguneqarpoq. 

c.  Arbejdsgruppen om Erhvervsakademi/Greenland Business School suleqatigiiaat suliaannik 

killiffissiuineq 

 

(Oqaatsitigut ilisimatitsissut) 

 

Inassuteqaat: Killiffik tusaatissatut tiguneqassaaq 

Qinersineq ilutigalugu Naalakkersuisoqarfik peqatigalugu suliat ingerlanneqartut tamarmik 

unikaallatsinneqarsimapput, taamaakkaluartoq atuarfiup misissueqqissaarnerit 

maannamut ingerlassimasaat suleqatigiiaat ataatsimeeqatigineqaqqinnissaata tungaanut 

ingerlaannassapput. 

 

Killiffik tusaatissatut tiguneqarpoq. 

 

d. Atuarfimmi allatseqarfimmi sulisunngornissamut ilinniarnerup ineriartortinneqarnissaanut 

killiffik 

 

(Oqaatsitigut ilisimatitsissut)  

 

Inassuteqaat: Killiffik pillugu nalunaarut tusaatissatut tiguneqassaaq 

Ilinniarneq immikkoortunut pingasunut ulluni tallimani sivisussusilinni 

agguataarneqarsimavoq (siusinnerusukkut immikkoortut sisamat ulluni pingasunik 

sivisussuseqartut). Tamanna sulisitsisut kissaataat naapertorlugu 

allanngortinneqarsimavoq, matumani sulisut arlaleria peqannginnissaat 

pinaveersaartinniarlugu – taamaasilluni immikkoortut ikinnerit sivisunerulaalli 

pitsaanerullutik. 

  

AMA ilinniakkap aningaasatigut taperserneqarnissaa pilersaarutigineqarpoq - taamaasilluni 

peqataasut angalanerat, unnuineri kiisalu aamma nerisaqarnerat 

aningaasaliiffigineqassalluni. 

  

2021 september qaammat holdit siulliit aallartinnissaat pilersaarutaavoq. Nuummi 

ingerlanneqarnissaa pilersaarutaavoq, piffimmi aalajangersimasumik peqataasussat 

amerlanerussuteqarpata tassunga nuunneqassalluni. 

  

Ilinniarneq peqataasunit aningaasaliiffigineqassaat peqataasorlu ataaseq 50.000 kr. 

missaani aningaasartuuteqassalluni. 

 

Akigititaasoq kommuuninut atuarfeqarfinnullu ajornartorsiutaalersinnaanera 

nalilerneqarpoq, matumani aningaasartuutit atuarfinni allatseqarfinni sulisunngornissamut 

ilinniaqqinnissamut annertummata. 

 

Killiffik tusaatissatut tiguneqarpoq aalajangiunneqarporlu Naalakkersuisoqarfik 

attavigineqassasoq, matumanilu ilinniakkap anigaasaliiffigineqarsinnaanissaanut 

periasrfissat eqqartorneqarlutik.  

 

6. Aalajangiiffigisassat 

 a. Naalakkersuisoqarfik peqatigalugu aalajangiiffigisassat pillugit nalunaarutip killiffia 

(nipangersimasussaatitaaffik) 

 

Ilanngussaq 6.a.1. Aalajangiiffigisassat pillugit nalunaarut 

Ilanngussaq 6.a.2. Ingerlaatsip – aamma attaveqaqatigiinnermut pilersaarut 

aaqqissoqqitaq 

 

Inassuteqaat: Killiffik akuerineqassaaq 

Ingerlaatsip – aamma attaveqaqatigiinnermut pilersaarut aaqqissoqqitaq pillugu killiffik 

akuerineqarpoq. 

 

 

e. JUSA-mut ilinniarnerup aaqqissuussaanerata aaqqissoqqinneranut akuersissuteqaat 

 

(Oqaatsitigut ilisimatitsissut) 

 

Inassuteqaat: Ilinniarnermut aaqqissuussap allaganngorlugu tusarniaassutigineqarnissaa 

siulersuisunut nassiunneqassaaq taassumalu kingorna Naalakkersuisoqarfimmut 

JUSA-mut ilinniarnerup aaqqissuussaanera nutarterneqarsimavoq, taamaasilluni 

piffissarititaasumut nalimmassarneqarluni danskillu ilinniarfiinut isersinnaanermut merit-

imik aaqqissuussiffigineqarluni. Ilinniarfik ukiup ingerlarngini annertuumik 

allannguiffiusimavoq, taamaakkaluartorli ukiuni kingullerni ilusilersorneqarnera fagillu 

eqqarsaatigalugit DK-mi erhversakademi ilinniarfinnut sanilliullugu naapertuuttumik 

ingerlaaseerukkiartuaarsimalluni. Tamanna pillugu suliat imarisai nutaanik 

immersorneqarsimapput – qulequtaasorlu AU Ingerlatsinermut taarserneqarnissaa 

siunnersuutigineqarluni. 

  

JUSA aammalu Allaffissornikkut aningaasaqarnermi aqutsisoq aaqqissugaanermikkut 

assigiittorujussuusimapput. Toqqammaviusutut ilinnialersussat assigiimmik 

missingersorneqarsimapput taakkulu aamma aallaavigalugit aaqqissorneqarsimallutik. 

Tamanna piffissaq sivisunerusoq eqqarsaatigalugu immini naapertuutinngilaq, 

taamaammallu JUSA maanna nalimmassarneqarsimalluni, matumani ilinniarnerup 

naammassilernerani faginik toqqagassaqalerluni – matumani inatsilerinertaa 

toqqarusunnerlugu imaluunniit allaffissornikkut/aningaasaqarnikkut aqutseriaaseq 

toqqarusunnerlugu. 

  

JUSA AU Ingerlatsivimmut allanngortinneqarnissaa eqqarsaatigalugu Allaffissornikkut 

aningaasaqarnermi aqutsinerup AU Ingerlatsivimmi diplom-ip qaffassarneqarnissaanut 

allanngortinneqarnissaa sulissutigineqarpoq. Taamaasilluni ilinniakkat 

ataqatigiissarneqarnissaat qulakkeerneqassaaq, assigiimmik marluk ingerlaqatigiit 

pinnagit. Periuseq tamanna aamma Aqutsinermi Diplom-itut ilinniarnermut 

ingerlanneqassaaq. 

   

JUSA-mut ilinniakkat aaqqissuussaanera siulersuisunut allaganngorlugu sap. Ak. 

Tulliuttumik tusarniaassutigineqassaaq, taassumalu kingorna Naalakersuisoqarfimmut 

tusarniaassutigineqassalluni – Naalakkersuisoqarfimmit allannguutissanik 

noqqaassuteqartoqassanngippat ilinniakkamut aaqqissuussaq akuerineqassaaq 2021-imi 

ukiakkut holdit siulliit aallartinneqassallutik. 

 

Ilinniakkap aaqqissuussaanerata siulersuisunut allakkatigut tusarniaassutigineqarnissaa 

taassumalu kingorna Naalakkersuisoqarfimmut akuerineqarpoq. 

 

7. Ilisimatitsissutigineqartussat 

 a. DK-imi Akademi ilutigalugu Nakorsap allataatut ilinniarneq pillugu nalunaarusiaq nutaaq 

 

(Oqaatsitigut ilisimatitsissut) 

 

Inassuteqaat: Ilisimatitsissut tusaatissatut tiguneqassaaq 

Atuarfiup ukiup arlallit ingerlanerini Odder Handelsfagskole suleqatigisimavaa. Odder 

Handelsfagskole ukiup ikittualuit matuma siornali nakorsap allattaatut ilinniarnerup 

akademi ilinniarnermut allanngortinneqarnissaa siorasaarutigereertarsimavaa.  

 

Maanna DK-mit nalunaarutigineqarsimavoq nalunaarusiaq nutaaq 2021-imi 

aallartisimalernerani piareerneqarumaartoq. Ilinniagaq ateqalissaaq Peqqissutisut 

allaffissornermi ataqatigiissaarisoq. Nakorsap allattaatut ilinniakkamut 

ilinniartunngortitsinissaq kingulleq pissaaq august 2022. 

 

Tamanna pillugu Kalaallit Nunaanni ilinniagaqartut qanoq inissinneqarnissaat 

aalajangersarneqassaaq, matumani ilinniakkap ingerlanneqarnerani, ineqarnikkut, 

skolehjemimi, aningaasarsiatigut il. il. Naatsorsuutigineqarportaaq atuarfiup 

Professionshøjskole nalunaarusiaq nutaaq atuutsinneqaleriarpat attaveqarfigissagaa 

kiisalu suleqatigiinnissamut isumaqatigiissuteqarfigalugu. 

 

Aningaasaqarnermut Inatsit 22 ilutigalugu allaffissornikkut aningaasaliissutit 

ingerlanneqartussaapput. Tamanna Naalakkersuisoqarfik peqatigalugu 

qaqilertorneqassaaq immikkoortup ” Aningaasaqarnermut Inatsit 2022-mut inassuteqaatit 

immikkoortuisa” ataanni.  
 

Ilisimatitsissut tusaatissatut tiguneqarpoq. 

 

b. Suleqatigiiaat pillugit ilisimatitsissut ”ilinniartitaanermut- kiisalu aamma piginnaasanut 

piumasaqaatit pillugit nalunaarusiaq” Ilinniaqqiffissanut inatsip ataani 
 

(Oqaatsitigut ilisimatitsissut) 

 

Inassuteqaat: Ilisimatitsissut tusaatissatut tiguneqassaaq 

Nalunaarusiap Ilinniaqqiffissanut inatsip ataani suliarineqarnera – tamanna immikkut 

Ilisimatusarfimmut, SPS-mut kiisalu aamma NiNuuk-imut attuumassuteqarpoq. Suliaq 

ilinniartinneqarnerup iluani- kiisalu aamma perorsaariaatsip iluani piginnaasap pillugit 

piumasaqaatip oqaasertalerneqarnissaanut tunngavoq. Tamanna ilinniaqqiffissani tamani 

atuutissaaq (AU, BA kiisalu NiNuuk-imut ilinniaqqinnerit tamarmik. 

  

Junimi pisortatigoortumik saqqummiunneqarnissaaq naatsorsuutigineqarpoq – tamanna 

suli atuutsinneqarpoq, taamaattorli Naalakkersuisut nutaat ikkunniariarpata 

ataatsimiinnerit akulikinnerussallutik. 

 

Tamanna atuarfiup ilinniagaqarafiinut atuartitsinermulluunniit annertunerusumik 

malunniutaassanngilaq, matumani atuartitaanermi piginnaasassanut piumasaqaatit 

minnerpaamik kandidat qaffasissusaanut inisseqqareermata. Perorsaanermi piginnaasat 

ilaatigut ilinniartitsisut nalileeriaasiinik ilallit annertunerujussuuppoq, nalunanngitsumillu 

periutsit/aaqqiissutissat Ilisimatusarfimmut Branche Ilinniarfinnullu 

assigiinngitsuussallutik, matumani sulianut piumasaqaatit nikerarsinnaaqimmata. 

Tamanna ASA suleqatigalgu aaqqiissutissiissutigineqassaaq – tamannalu aamma 

ilimanarluinnartumik EA-mi suleqatigiiaat suliaannut aamma sunniuteqassalluni, matumani 

atorfiit ilusilersugaaneri eqqartorneqartuni aamma kalluarneqarmata. 

 

Naalakkersuisut nutaat atorfinissimaleriarpata suliaq ingerlateqqinneqassaaq. 

 

 

Ilisimatitsissut tusaatissatut tiguneqarpoq. 

c. Indstilling til Personalestyrelsen om overenskomst for BA-dimittender (nyt punkt) 

 

Inassuteqaat: Ilisimatitsissut tusaatissatut tiguneqassaaq 

2022-mi upernaakkut BA-mi ilinniartut soraarummeernissaannut atatillugu 

Atorfeqarnermut aqutsisoqarfimmut (ASA) inassuteqaatiliortoqassaaq, matumani BA-mi 

soraarummeertut atorfeqarnermi atukkat pillugu isumaqatigiissutit sorliit najoqqutaralugit 

siunissami atorfininnissamut inissitsinerneqarnissaat aalajangersorneqarluni. 

 

Atuarfiup tungaaniit inassuteqaatit tassaassapput BA ØR kiisalu BA IHM DJØF-p ataani 

isumaqatigiissummut inissinneqarnissaat. 

 

Ilisimatitsissut tusaatissatut tiguneqarpoq. 

8. Ataatsimiinnermut tullermut sinaakkusersuutit (ulluliineq kiisalu ukiup ingerlanerani pisussat) 

 a. 2021-imi siulersuisut pisarneq malillugu ataatsimiinnissaasa tullia 

 

Inassuteqaat: 2021-mi siulersuisut pisarneq malillugu ataatsimiinnissaasa tulliup 

ulluilerneqarnissaa kiisalu aamma aggersaanissamut pilersaarusiarineqarnissaat 

isumaqatigiissutigineqassaaq 

Ataatsimiinneq Qaqortumi 2.aamma/iluunniit 3. juni 2021 ilanngullugu ingerlanneqassaaq. 

HN-ip pilersaarusiorneq siulersuisullu angalanissaannut inniminniinerit isumagissavai. 

 

9. Siulersuisut aalajangiussaasa attaveqaqatigiissutigineqarneri 

 Naalakkersuisoqarfimmut Aningaasanut Inatsit 22-imut inassuteqaatit pillugit nalunaarutip 

nassiunneqarnissaa. 

Ilinniartut inaat pillugit Ilinniartut naammagisimaarinninnerannik misissuinermi inernerit pillugit 

KAF-imut kiisalu aamma Naalakkersuisoqarfimmut allagaqaat. 

 

Atuarfimmi allatsisut ilinniarnermut aningaasaliinissaq pillugu Naalakkersuisoqarfiup 

ataatsimeeqatiginissaa. 

 

BA-mi soraarummeertussanut isumaqatigiissutit pillugit Sulisoqarnermut aqutsisoqarfimmut (ASA) 

allagaqaat. 

 

10. Allat.  

 Imaqarniliat nittartakkamut ilineqassapput matumani kalaallisut maanna nutserneqarnera 

oqaasertaliullugu. 

 

DB – Ataatsimiinnermi atuagassat ilanngullugit mailikkut aggersaasoqarnissaa kissaatigaa. 

Maannamiit Teams-ikkut siulersuisut ataatsimiinnermi atuagassaat link-itut ilanngullugit 

mailikkut aggersaanerit ingerlanneqartassapput. 

 

Naatsumik ataatsimiinnerup nalilersornera: 

KLK –ataatsimiinneq ingerlalluarpoq oqaluuserisat ataqatigiilluinnarlutik 

DB – ingerlalluarpoq aqulluarneqarlunilu 

DJ –Nutaanik ilaasortanngortoqarsimatillugu ilisarititsisarnissaq kissaatiginarpoq. Tusaatissatut 

tamanna tiguneqarpoq 

 

 


